
Fyrisøgn.

   Jákupi dámar væl at gera bátar; men hann kemur ikki altíð líka væl frá teimum. Ein morgunin gav eg honum eitt træ at gera sær ein bát av; men aftan á døgurða kom hann aftur og bað meg lata seg fáa eitt anað træ, um eg átti nakað; tí hitt træið, sum hann hevði fingið, var so lítið. Eg bað hann vísa mær tað, men tá segði hann, at har var einki eftir av tí. – Jú, eg átti eitt annað træ; og tað gav eg honum.
   Í gjár var frøi á honum, tí nú gekk so væl við bátinum. Nú vóru bara tvær árar eftir at gera; og onnur var næstan liðug. Hin verður eisini skjótt liðug, legði hann afturat. Mastur og segl vóru langt síðan liðug. Tey vóru bara óføra snøgg; og árin, sum hann gjørdi, var eisini nokk so fitt.

